
La novalla mouda

No vaite-cé apri lé veneindze, le brain-
tard et lé veneindzause sant reintraie
dein lau veladzo et sé sant de a bintou.
Lé trét sant écova, lé gros piot de tzano
lan éta bin lava et schétzi au sélau, la
groscha vis la éta passiie a I'oouhio et
tot a éta bin nétéi ein atteindein de
fere 1é passi. Lo novi la éta eincava
et ie faut bin lo tzoui, I'agota lo re-
capa, tzertzi dau mondo por Patzeta et
lo baire. Ora onna novalla mouda l¢
vegiite que lé dzouveno d’ora ne bai-
vant pas d’au vin ma dai cofia que vi-
gnant de pe le 2Z7Amérique que c¢ fa-
brequant avoué dai piemitze dé tomate,
dai tronc dé tzou., dai ramme dé truf-
fie, dai étzevi de rave que mettant
godzi quoque dzo avoué dai schautéri,
dai tzenellie, dai z’étzergot et dai le-
mace, diant que cein lé dau quemet
dau ma, pu pa vo dere nein jamais rein
bii : l¢ cein que fa que nant pere d’ac-
coué et que sé fant piema au foot-ball
per ¢ z’allemand. Dein noutron teimp,
" noutré dou Tzerpelioud que rebedoula-
vant tot lo mondo, leu ie bevesant dau
vin de tzi no. Heureusameint que lai
a encora 1zi no bin de noutré braves
fennes que quand Tan fini lau martzi
lé demicro et le desando ie vant vito
bédire on par de demi dévant d’alla fére
lau dina : alla pi vére dein lé café dai
einveron de la Ripouna, ne reste pas
onna schaula po on hommo.

Lé Conselier d’Etat que cognaissant
bin lau mondo, ie savant que T'ai ia
bin dai fenne que lamant bin lo vin
ma que n‘amant pas alla au café : 'ant
démanda a noutré grand conselier de

NOUVEAU

vota onna loi por obedzi lé thé-roume
a veindre dau bon vin de tzi no, ma
por que cein ne baillai pas dai tre-
vougne dein dé ménadzo, ie vant fére
quemel dein 1¢ gares : c6té hommes.
coté femmes, et dinse on porra dere
lo thé ai chinois et ai chinoises et lo
bon vin de tzi no ai vaudois et ai vau-
doises.

Décembre 1952,
Lue dai bou.

Lo carro por riré

-~ Bondzo, ma tan bouna tante, cou-
meint vas-tou ?

— Ah ! Lé té, mon néau. Fau-te 1é
dre portié té vaiqua intzu meé ?

— Te pau pas lo chavai. Parie on
bi napoléon que tou lo cha pas.

— Leé bon, tigné 16 pari. .,

— Adan, di mé portié chu vegnu?

-— Leé pardine pas bun deffechilo, dé
por m’imprunta dé lerdzeint.

— Tié na, t’a perdu. bade mé le na-
poléon. Chu intzu té, por te démanda
che t'ave todzo mau v deints,

H. K.-C.

VAUDOIS DE BONNE SOUCHE...

E. Givel

